
I. DISPOSICIONS XERAIS
PRESIDENCIA DA XUNTA DE GALICIA

LEI 8/2023, do 14 de decembro, de artesania de Galicia.

Exposicion de motivos

A Constitucion espanola, no seu artigo 130.1, dispdn que os poderes publicos atenderan
a modernizacion e o desenvolvemento de todos os sectores econdmicos, entre 0os que se
cita expresamente a artesania, co fin de equiparar o nivel de vida de todos os espanois e
de todas as espaniolas.

Pola sua parte, a Comunidade Auténoma de Galicia ten atribuida a competencia exclu-
siva en materia de artesania no artigo 27.17 do Estatuto de autonomia de Galicia. No exer-
cicio desta competencia, ditouse a Lei 1/1992, do 11 de marzo, de artesania de Galicia.

Dado o tempo transcorrido desde a sua aprobacion, xorde a necesidade de adecuar
esta regulacion a nova realidade do sector artesanal nun marco xuridico axeitado que man-
tefia e promova a sua importancia social, cultural, identitaria e econdmica e que incremente
a sua profesionalizacién e competitividade, apostando por un sector forte e perdurable no
tempo.

A artesania do século XXI é mestura de tradicion e innovacion, de arraigamento e mo-
dernizacion, de sustentabilidade e progreso, pero, sobre todo, a artesania galega son os
Nnosos artesans e as nosas artesas, que crean pezas Unicas e transmiten os oficios e os
valores artesanais as futuras xeracions, situando a actividade artesanal como fonte de
desenvolvemento cultural, social, turistico e econdmico.

A actividade artesa non s6 se traduce en resultados puramente materiais, senén que
exerce ademais certa pedagoxia de caracter social, en canto transmite uns valores e con-
tidos culturais arraigados na sociedade e que debemos apreciar e estimular. Igualmente, é
un valor diferenciador fronte aos sistemas de producién industrial, posto que supén un xeito
de entender a empresa altamente comprometido cos aspectos emocionais, ecoloxicos e
culturais das nosas tradicions.

Nos ultimos anos, novos e novas profesionais estan a incorporarse as actividades arte-
sanais, 0 que xera un emprego especializado e as converte nun dos maiores sectores ca-

talizadores de emprendedores e, moi especialmente, de emprendedoras, ademais de ser
un factor importante no asentamento e desenvolvemento da poboacién en zonas rurais.

Sobre a base destas consideraciéns, resulta necesaria unha actualizacion e unha mo-
dernizacién da normativa reguladora da artesania na nosa Comunidade Autbnoma que a
impulse cara ao futuro como unha actividade econémica sustentable e xeradora de empre-
go vinculada ao territorio.

A lei consta de trece artigos, agrupados en cinco capitulos, dunha disposicién derroga-
toria e de duas disposicions derradeiras.

O capitulo |, baixo a rubrica de «Disposicions xerais» (artigos 1 a 3), establece o obxecto
e os fins da lei e 0 seu ambito de aplicacion e incorpora un artigo especifico de concep-
tos que contriblen a unha maior comprension do texto legal. En concreto, actualizase o
concepto de artesania, ao posibilitar o emprego de maquinaria auxiliar ou doutro tipo de
ferramentas, dixitais ou analdxicas, sempre que a intervencion persoal e o cofecemento
técnico sexan determinantes no resultado final do proceso artesanal.

O capitulo 11, baixo a rubrica de «Ordenacion e regulaciéon do sector artesanal galego»
(artigos 4 a 9), regula as distintas modalidades de actividades artesanais e a Relacion de
actividades artesanais, definida como o conxunto sistematicamente ordenado de activida-
des econdmicas artesanais, clasificadas conforme a Clasificacion nacional de actividades
econdmicas. Asi mesmo, regula os recofiecementos oficiais da condicion de obradoiro ar-
tesan, de mestra artesa e mestre artesan e de asociacion e federacion profesional e em-
presarial artesanal. E, por ultimo, inclie o recofiecemento de puntos de especial interese
artesanal coa dobre finalidade de promover os territorios e a sua artesania e de recuperar,
conservar e divulgar as manifestacions artesanais de especial singularidade.

O capitulo IlI, baixo a rubrica «Marca Artesania de Galicia», consta dun unico artigo (ar-
tigo 10). A marca Artesania de Galicia é recofiecida polas persoas usuarias como un valor
engadido e polas persoas consumidoras como unha imaxe de calidade e de prestixio dos
produtos. Constitue unha das principais fortalezas do sector artesanal galego, polo que
debe ser aproveitada para impulsar o posicionamento nacional e internacional da artesania
e para acadar unha maior promocion e comercializacion do produto artesan galego.

A lei recofiece e posiciona a marca Artesania de Galicia, propiedade da Xunta de Gali-
cia, como un distintivo que identifica os obradoiros artesans da Comunidade Autbnoma de

Galicia e acredita que o produto que porte o distintivo da marca se elaborou nun obradoiro
artesan inscrito no Rexistro Xeral de Artesania de Galicia.

O capitulo IV, baixo a rubrica «Comisién Galega de Artesania e Rexistro Xeral de Arte-
sania de Galicia» (artigos 11 e 12), regula a Comision Galega de Artesania como un érgano
de caracter consultivo da Administracion autondmica en materia de artesania, asi como de
participacion e representacion do sector artesanal da Comunidade Auténoma de Galicia.

A lei mantén o Rexistro Xeral de Artesania de Galicia, que ten natureza administrativa e
caracter publico e gratuito e € Unico para a Comunidade Auténoma de Galicia. Definese a
sua finalidade como un instrumento para o cofiecemento, por parte da Administracién, da
realidade do sector, non so6 para o control dos recofiecementos administrativos da activida-
de artesanal, senon tamén para a mellora e a planificacion e a coordinacion das actuaciéns
dirixidas & sua promocién e desenvolvemento.

O capitulo V, baixo a rubrica «Fundacion Publica Artesania de Galicia», consta dun uni-
co artigo (artigo 13).

A Fundacion Publica Artesania de Galicia contribue a promocioén e ao desenvolvemento
do sector artesanal galego, apoiando os oficios artesanais mais tradicionais vinculados
ao noso territorio e, ao mesmo tempo, apostando pola innovacion e polo uso das novas
ferramentas tecnoldxicas, pola formacion profesionalizada, pola divulgacion e pola comer-
cializacion.

As disposicions que integran a parte final da lei tefien por obxecto adecuar a situacién
preexistente a nova situacion xuridica creada por esta lei.

O anteproxecto de lei foi obxecto de consulta publica previa e de informacién publica e
audiencia.

A lei axustase aos principios de boa regulacion contidos no artigo 37.a) da Lei 14/2013,
do 26 de decembro, de racionalizacion do sector publico autonémico de Galicia. As medi-
das previstas nela responden a satisfaccion de necesidades de interese xeral, coa debida
proporcionalidade, eficacia e eficiencia, e recéllense na norma os obxectivos perseguidos
a través dela e a sua xustificacion, tal e como exixe o principio de transparencia.

Por todo o exposto, o Parlamento de Galicia aprobou e eu, de conformidade co arti-
go 13.2 do Estatuto de autonomia de Galicia e co artigo 24 da Lei 1/1983, do 22 de febreiro,

de normas reguladoras da Xunta e da sua Presidencia, promulgo en nome do rei a Lei de
artesania de Galicia.

CAPITULO |
Disposicions xerais

Artigo 1. Obxecto e fins

Esta lei ten por obxecto a ordenacion, a promocién, o fomento, a modernizacion e a
profesionalizacion do sector artesanal na Comunidade Autonoma de Galicia, co fin de pro-
mover o desenvolvemento da artesania como actividade econémica sustentable, garantir
a proteccion das suas diversas manifestaciéns e manter canles de cooperacion e colabo-
raciéon entre o sector artesanal galego e a Administracion autonémica de Galicia para a
procura dos seguintes obxectivos:

a) A conservacion, recuperacion, potenciacion e expansion das manifestacions e sabe-
res artesanais mais tradicionais de Galicia para garantir a sua pervivencia, a sua transmi-
sion e o seu desenvolvemento.

b) A potenciacion da expansion e o desefo da artesania contemporanea.

¢)Ainclusion de novas actividades artesanais e a incorporacion de novas vocaciéns que
consoliden no tempo o sector artesanal galego e garantan a remuda xeracional.

d) A divulgacion e posta en valor do patrimonio artesanal no ambito econémico, social,
do patrimonio cultural e turistico.

e) O impulso da comercializacion e a mellora da rendibilidade e da competitividade da
artesania no mercado, coa progresiva adaptaciéon do sector artesanal a evolucién tecnolé-
xica e dixital e as diferentes canles de comercializacion fisicas e dixitais.

f) A profesionalizacion do sector artesanal mediante a formacién continua e especiali-
zada.

g) A promocién da creatividade, da calidade e da innovacién na producion artesanal
galega e a creacion de sinerxias con outros sectores produtivos.

h) A transmisién dos valores e o compromiso coa difusidn, a promocién e a pedagoxia
da artesania como practica creativa.

i) O fomento da responsabilidade social e ambiental e o desenvolvemento local e a di-
namizacion do rural como factores de éxito do sector artesanal.

Artigo 2. Ambito de aplicacién

1. Esta lei sera aplicable as actividades artesanais, as persoas artesas, aos obradoiros
artesans e as asociaciéns e federacions profesionais e empresariais artesanais definidos
no artigo 3 desta lei que desenvolvan a sua actividade no ambito da Comunidade Auténo-
ma de Galicia.

2. Quedan excluidas do ambito de aplicacién desta lei as producions exclusivamente
mecanizadas e a artesania alimentaria, que se rexeran pola sua propia normativa.

Artigo 3. Conceptos
Para os efectos desta lei entenderase por:
1. Artesania:

Toda actividade econdmica que supofia o desefo, a creacion, a producion, a transfor-
macion, a restauraciéon ou a reparacion de bens de valor artistico ou tradicional e de bens
de consumo, asi como a prestacion de servizos derivada daquelas, sempre e cando se
realicen ou obtefian mediante procesos en que a intervencién persoal e o coiecemento
técnico da persoa ou persoas que participan nelas constitian o factor determinante para a
obtencion do produto final.

O produto ou servizo final debe ter un caracter individualizado e diferenciado que non se
acomode a unha producion industrial ou de servizos totalmente mecanizada, en series ou
na cal a intervencion do factor humano non sexa primordial.

A actividade artesanal pode levar implicito o emprego de ferramentas dixitais ou ana-
I6xicas, de maquinaria auxiliar e doutros activos, sempre e cando o seu uso forme parte
dalgun dos procesos de elaboracion dos produtos ou servizos e non substitia por completo
a intervencion persoal para a obtencion do produto ou servizo final.

2. Persoa artesa:

Toda persoa fisica que realiza nun obradoiro artesan unha actividade econémica reco-
llida na Relacién de actividades artesas de Galicia e que, mediante as suas habilidades,

destrezas e capacitacions técnicas, pode transformar a materia prima nun produto final de
calidade, de acordo co previsto no artigo 3.1 desta lei.

3. Obradoiro artesan:

Toda persoa fisica ou xuridica legalmente constituida que forme unha unidade econémi-
ca situada no territorio da Comunidade Auténoma de Galicia e que realice unha actividade
comprendida na Relacion de actividades artesas de Galicia nos termos establecidos no
artigo 3.1 desta lei.

Este recofiecemento outorgarase a través do titulo de obradoiro artesan, que se regula
no artigo 6 desta lei.

4. Mestra artesa e mestre artesan:

Toda persoa que desempefia ou desempefiou unha actividade comprendida na Rela-
cion de actividades artesas de Galicia, de xeito divulgativo ou profesional, que posua un
gran dominio técnico do oficio, experiencia, méritos e mestria exercida na busca continua
da excelencia.

Este recofiecemento outorgarase a través da distincion de mestra artesa e mestre arte-
san, que se regula no artigo 7 desta lei.

5. Asociacions e federaciéns profesionais e empresariais artesanais:

Toda asociacion e federacion profesional e empresarial artesanal de Galicia legalmente
constituida, sen animo de lucro, inscrita nos rexistros correspondentes, que agrupe maio-
ritariamente obradoiros artesans ou asociacions de obradoiros artesans, que desenvolva
a sla actividade e tefia o seu domicilio na Comunidade Auténoma de Galicia, sempre que
nos seus estatutos se establezan como fins a proteccion, a comercializacion, o fomento e
a divulgacion da artesania galega ou outros fins de interese para o sector.

Este recofiecemento outorgarase a través da condicion de asociacién e federacion pro-
fesional e empresarial artesanal, que se regula no artigo 8 desta lei.

6. Comercios de venda de Artesania de Galicia:

Todo comercio de venda retallista de Artesania de Galicia, calquera que sexa a sua can-
le de comercializacion, que cumpra cos requisitos establecidos na normativa reguladora do
uso da marca Artesania de Galicia.

CAPITULO Il
Ordenacion e regulacién do sector artesanal galego

Artigo 4. Modalidades das actividades artesanais

1. As actividades artesanais clasificanse nas seguintes modalidades por razén do seu
contido principal:

a) Artesania de caracter tradicional: pezas artesas realizadas con técnicas tradicionais
€ que conservan os seus trazos etnograficos e de identidade.

b) Artesania artistica ou de creacion: obras ou traballos realizados con técnicas artesa-
nais e cuxas peculiaridades son a creacioén, a singularidade e a innovacion.

c) Artesania de producion de bens de consumo: pezas producidas para satisfacer unha
necesidade determinada.

d) Artesania de servizos: actividades artesanais de reparacion e de mantemento de
produtos artesans ou histéricos, asi como os que presten servizos persoais ou complemen-
tarios a algunha actividade das recollidas na Relacién de actividades artesas de Galicia.

Regulamentariamente, poderanse establecer outras modalidades de clasificacion das
actividades artesanais.

2. As actividades artesanais poderan clasificarse en subsectores econémicos cuxa de-
finicion, ampliacidon ou modificacion se establecera por orde da consellaria competente en
materia de artesania.

3. A adscricion das actividades artesanais a unha ou a varias modalidades ou, de ser
0 caso, a subsectores econdmicos, levarase a cabo segundo a Relacion de actividades
artesas de Galicia.

Artigo 5. Relacion de actividades artesas de Galicia

1. A Relacién de actividades artesas de Galicia € o conxunto sistematicamente ordena-
do de actividades econdmicas artesanais, clasificadas conforme a Clasificacion nacional
de actividades econdmicas. Cada actividade econdémica indicara as diferentes modalida-
des definidas no artigo 4 desta lei en que se encadra.

2. A Relacion de actividades artesas tera o contido, a estrutura e a sistematica que se
determine regulamentariamente e sera elaborada e modificada mediante orde da conse-
llaria competente en materia de artesania, por proposta da Comision Galega de Artesania.

3. A Relacion de actividades artesas inscribirase no Rexistro Xeral de Artesania de Ga-
licia, segundo o disposto no artigo 12 desta lei.

Artigo 6. Recoriecemento oficial da condicién de obradoiro artesan

1. Para os efectos desta lei, o recofiecemento oficial por parte da Administracién auto-
noémica da condicidén de obradoiro artesan sera outorgado mediante a expedicién do titulo
de obradoiro artesan pola consellaria competente en materia de artesania, por proposta
da Comision Galega de Artesania, de acordo co procedemento establecido regulamenta-
riamente.

2. O titulo de obradoiro artesan ten caracter voluntario € non constitle un requisito para
o exercicio da actividade artesanal.

O recofiecemento oficial da condicion de obradoiro artesan leva implicita a acreditacion
de persoa artesa.

3. O titulo de obradoiro artesan outorgarase aos obradoiros artesans definidos no arti-
go 3.3 desta lei que reunan os seguintes requisitos, sen prexuizo dos que, se é o0 caso, se
establezan regulamentariamente:

a) Que a persoa artesa responsable da actividade produtiva sexa a que dirixa ou contro-
le a totalidade do proceso produtivo, asegurando o caracter artesan do produto.

b) Que a persoa titular da unidade econdmica estea dada de alta no imposto de acti-
vidades econdémicas e no réxime que corresponda da Seguridade Social e, ademais, que
estea ao dia no pagamento das obrigas tributarias coa Axencia Estatal de Administracion
Tributaria, coa Seguridade Social e coa Administracion publica da Comunidade Auténoma.

¢) Que o numero de persoas traballadoras empregadas non exceda de dez.

Excepcionalmente, a Comisién Galega da Artesania, en atencion a natureza da activida-
de desenvolvida, podera propofier como obradoiro artesan aquel que, mesmo superando
0 numero de persoas traballadoras establecidas no paragrafo anterior, cumpra os outros
requisitos previstos.

4. Tamén poderan obter o titulo de obradoiro artesan aquelas unidades de caracter
cooperativo ou asociativo que se dediquen a elaboracion e comercializacion de produtos
artesans, sempre que cumpran os requisitos do apartado anterior e 0s que se establezan
regulamentariamente.

5. As persoas que realicen, por conta allea, unha actividade artesanal nun obradoiro ob-
teran a acreditacion de persoa artesa nos termos que se establezan regulamentariamente.

6. O titulo de obradoiro artesan ten unha vixencia de cinco anos desde a data da sua
expedicion, coa posibilidade de renovacién, de acordo co procedemento establecido regu-
lamentariamente, sempre que se mantefan os requisitos establecidos no apartado 3.

Perdera a sua validez:

a) Por baixa voluntaria, por xubilacion, por falecemento da persoa artesa responsable
da actividade produtiva ou titular da actividade ou por extincion da personalidade xuridica
da empresa.

b) Por incumprimento ou non mantemento dos requisitos establecidos para o seu outor-
gamento, logo do expediente instruido para o efecto por proposta da Comisiéon Galega de
Artesania, nos termos establecidos regulamentariamente.

7. A obtencion do titulo de obradoiro artesan supon os seguintes beneficios:

a) Participar nas convocatorias de concesion de subvenciéns e de axudas relacionadas
co exercicio da actividade artesanal que sexan convocadas pola consellaria competente en
materia de artesania, asi como nos procedementos de concesion directa.

b) Participar nos eventos de interese artesanal organizados ou financiados pola conse-
llaria competente en materia de artesania, nos termos establecidos regulamentariamente.

c) Ser beneficiario do uso da marca Artesania de Galicia, de conformidade co disposto
na normativa reguladora da marca.

d) Calquera outro beneficio que for establecido regulamentariamente.

8. O titulo de obradoiro artesan inscribirase no Rexistro Xeral de Artesania de Galicia,
segundo o disposto no artigo 12 desta lei.

Artigo 7. Recofiecemento oficial da condiciéon de mestra artesa e mestre artesan: dis-
tincion de mestra artesa e mestre artesan

1. Para os efectos desta lei, 0 reconecemento oficial por parte da Administraciéon autoné-
mica da condicion de mestra artesa e mestre artesan sera outorgado mediante a distincion
de mestra artesa e mestre artesan pola consellaria competente en materia de artesania,
logo da proposta favorable da Comisién Galega de Artesania.

2. A distincion de mestra artesa e mestre artesan é unha distincion persoal e intransfe-
rible que sera outorgada a aquelas persoas que fixeron dunha actividade artesanal a sua
profesién para lles dar continuidade a un ou a mais oficios artesanais, de acordo co dispos-
to no artigo 3.4 desta lei.

3. Adistincidn de mestra artesa e mestre artesan ten caracter voluntario e non constitue
un requisito para o exercicio da actividade artesanal.

4. Distinguense duas modalidades:

a) Distincion de mestra artesa e mestre artesan profesional: esta modalidade recofece
a mestria no exercicio dun oficio. Para o seu recofiecemento son indispensables os se-
guintes requisitos, sen prexuizo dos que, de ser o caso, foren establecidos regulamenta-
riamente:

— Ter mais de vinte anos de experiencia no oficio.

— Estar inscrito o obradoiro artesan onde se desenvolve o oficio no Rexistro Xeral de
Artesania de Galicia.

— Acreditar os méritos abondos da mestria e do conecemento do oficio.

— Presentar, polo menos, duas cartas de apoio de asociacions e federacions profesio-
nais e empresariais artesanais e tres cartas de apoio de obradoiros artesans do mesmo
oficio, inscritos no Rexistro Xeral de Artesania de Galicia, que avalen os méritos da persoa
solicitante.

b) Distincion de mestra artesa e mestre artesan divulgativo: esta modalidade recoinece
a capacidade de transmisién dos cofiecementos do oficio mediante a docencia ou outro
medio divulgativo e contrible ao mantemento dos oficios. Para o seu recofiecemento son

indispensables os seguintes requisitos, sen prexuizo dos que, de ser o caso, foren estable-
cidos regulamentariamente:

— Ter mais de vinte anos de experiencia divulgativa.
— Acreditar os méritos abondos da mestria, do cofiecemento e da transmision do oficio.

— Presentar, polo menos, duas cartas de apoio de asociacions e federacions profesio-
nais e empresariais artesanais e tres cartas de apoio de obradoiros artesans do mesmo
oficio, inscritos no Rexistro Xeral de Artesania de Galicia, que avalen os méritos da persoa
solicitante.

5. A solicitude de distincion de mestra artesa e mestre artesan sera formulada pola per-
soa interesada e dirixirase a consellaria competente en materia de artesania, xunto coa do-
cumentacion acreditativa dos requisitos establecidos no apartado 4 para cada modalidade.

A distincidon de mestra artesa e mestre artesan recofiece a excelencia da persoa solici-
tante pola concorrencia, entre outros, dos seguintes méritos:

— O elevado nivel de cofiecemento do oficio e de destreza e perfeccidén na sua execu-
cion e o dominio no tratamento dos materiais e das técnicas.

— A mellora dos métodos tradicionais de producion, a innovacién, o cofiecemento do
acervo tradicional do oficio e a transmision dos conecementos artesans.

— A influencia na posta en valor do oficio, de forma que constitia un referente para o
resto dos artesans e das artesas.

6. A distincién de mestra artesa e mestre artesan ten unha validez permanente. Non
obstante, perdera a sua validez no caso de renuncia ou falecemento da persoa titular.

7. A distincion de mestra artesa e mestre artesan inscribirase no Rexistro Xeral de Arte-
sania de Galicia, segundo o disposto no artigo 12 desta lei.

Artigo 8. Recofiecemento oficial de asociacions e federacions profesionais e empre-
sariais artesanais

1. Para os efectos desta lei, o recofiecemento oficial por parte da Administracién auto-
nomica da condicién de asociacion e federacion profesional e empresarial artesanal, no

ambito da Comunidade Autdonoma de Galicia, sera outorgado pola consellaria competente
en materia de artesania, por proposta da Comision Galega de Artesania, de acordo co ar-
tigo 3.5 desta lei e co procedemento establecido regulamentariamente.

2. A obtencion do recofiecemento oficial de asociacion e federacion profesional e empre-
sarial artesanal supdn os seguintes beneficios:

a) Participar nas convocatorias de concesién de subvencions e axudas relacionadas co
desenvolvemento dos seus fins e que sexan convocadas pola consellaria competente en
materia de artesania, asi como nos procedementos de concesion directa.

b) Participar nos eventos de interese artesanal organizados ou financiados pola conse-
llaria competente en materia de artesania, nos termos establecidos regulamentariamente.

c¢) Calquera outro beneficio que for establecido regulamentariamente.

3. As asociaciéns e federacions profesionais e empresariais artesanais de Galicia inscri-
biranse no Rexistro Xeral de Artesania de Galicia, segundo o disposto no artigo 12 desta lei.

Artigo 9. Puntos de especial interese artesanal

1. Poderanse declarar puntos de especial interese artesanal co fin de activar e promover
os territorios e a sua artesania, asi como de recuperar, conservar e divulgar as manifesta-
cions artesanais de especial singularidade.

2. Distinguense duas categorias:
a) Zona de especial interese artesanal:

Tera a consideracion de zona de especial interese artesanal o territorio formado por
un ou varios municipios, ou parte deles, que conte cun colectivo artesanal activo no que
se desenvolvan, con caracter monografico, oficios artesanais relacionados co territorio, o
procedemento e o produto e que tefia unha tradicion artesanal de longo percorrido ou de
recofiecemento historico.

b) Obradoiro de especial interese artesanal:

Tera a consideracion de obradoiro de especial interese artesanal o obradoiro definido
no artigo 3.3 desta lei que vefia desenvolvendo a sua actividade cun marcado interese

cultural e territorial e no que concorran especiais caracteristicas de tradicion, innovacion,
producion ou comercializacion.

3. O recofiecemento de puntos de especial interese artesanal sera efectuado pola con-
sellaria competente en materia de artesania, logo do informe preceptivo da Comision Ga-
lega de Artesania e de acordo co procedemento establecido regulamentariamente.

4. Os puntos de especial interese artesanal seran inscritos no Rexistro Xeral de Artesa-
nia de Galicia, segundo o disposto no artigo 12 desta lei.

CAPITULO Il
Marca Artesania de Galicia

Artigo 10. Marca Artesania de Galicia

1. Amarca Artesania de Galicia, propiedade da Xunta de Galicia, é un distintivo que iden-
tifica os obradoiros artesans da Comunidade Auténoma de Galicia e acredita que o produto
que porte o distintivo da marca se elaborou nun obradoiro artesan inscrito no Rexistro Xeral
de Artesania de Galicia.

2. O distintivo da marca Artesania de Galicia ten por finalidade:

a) Dotar a artesania galega dunha imaxe que a distinga e que identifique a sua proce-
dencia.

b) Promover a difusion da artesania de Galicia e fomentar a sua comercializacion.

c) Protexer e manter o prestixio das e dos profesionais da artesania de Galicia e das
suas obras.

d) Informar as persoas consumidoras sobre a producion artesanal.

€) Apoiar os puntos de venda, ofrecendo a informacién necesaria que a diferencie no
mercado.

3. A concesion, o uso e o control da marca Artesania de Galicia seran regulados por
orde da consellaria competente en materia de artesania.

4. Sen prexuizo do anterior, a consellaria competente en materia de artesania podera
crear outros distintivos que acrediten a calidade e a identificacion do sector artesanal gale-
go, nos termos establecidos regulamentariamente.

CAPITULO IV
Comisiéon Galega de Artesania e Rexistro Xeral de Artesania de Galicia

Artigo 11.  Comision Galega de Artesania
1. A Comision Galega de Artesania € o 6érgano de caracter consultivo da Administracion
autondmica en materia de artesania, asi como de participacion e de representacion do

sector artesanal da Comunidade Autbnoma de Galicia.

2. A Comision Galega de Artesania queda adscrita a consellaria competente en materia
de artesania.

3. A Comision Galega de Artesania esta integrada polos seguintes membros:
a) Presidencia: a persoa titular da consellaria competente en materia de artesania.

b) Vicepresidencia: a persoa titular da direccidn xeral competente en materia de artesa-
nia.

c¢) Vogalias:

— Unha persoa representante da Fundacién Publica Artesania de Galicia.

— Unha persoa representante da direccion xeral competente en materia de artesania.
— Unha persoa representante da direccion xeral competente en materia de comercio.
— Unha persoa representante da consellaria competente en materia de educacion.

— Unha persoa representante da consellaria competente en materia de cultura.

— Unha persoa representante da consellaria competente en materia de emprego.

— Unha persoa representante da consellaria competente en materia de turismo.

— Catro persoas inscritas no Rexistro Xeral de Artesania de Galicia designadas polas
asociacions e federacions profesionais e empresariais artesanais legalmente constituidas
inscritas no Rexistro Xeral de Artesania de Galicia.

— Catro persoas elixidas entre todos os obradoiros artesans inscritos no Rexistro Xeral
de Artesania de Galicia.

Exercera a secretaria, con voz e sen voto, unha persoa funcionaria da direccion xeral
competente en materia de artesania co nivel minimo de xefatura de seccion.

A designacion dos membros da Comision Galega de Artesania e o seu funcionamento
seran obxecto de desenvolvemento regulamentario.

4. As funcions da Comisién Galega de Artesania son as seguintes:

a) Proponer a inclusion e a modificacion de actividades na Relacion de actividades ar-
tesas de Galicia.

b) Propofier a expedicién e perda de validez dos titulos de obradoiro artesan.
c¢) Proponier a distincién de mestra artesa e mestre artesan.

d) Proponer o recofnecemento da condicién de asociacion e federacion profesional e
empresarial artesanal.

e) Propofier & Administracion autonémica disposicions e actuaciéns dirixidas ao fomen-
to, a proteccién, a promocion e & comercializacion da artesania.

f) Proponier a elaboracion dun calendario de eventos de interese artesanal.

g) Calquera outra funcién que se determine nesta lei ou for establecida regulamentaria-
mente.

Artigo 12. Rexistro Xeral de Artesania de Galicia

1. O Rexistro Xeral de Artesania de Galicia, de natureza administrativa e caracter publi-
co e gratuito, é unico para a Comunidade Auténoma de Galicia e esta adscrito a consellaria
competente en materia de artesania a través do centro directivo competente na materia.

2. O Rexistro Xeral de Artesania de Galicia ten por finalidade o cofiecemento, por par-
te da Administracion, da realidade do sector, non s6 para o control dos recofiecementos
administrativos da actividade artesanal, senén tamén para a mellora e a planificacion e a
coordinacién das actuacions dirixidas a stua promocion e ao seu desenvolvemento.

3. Os datos contidos nos recofiecementos outorgados segundo o disposto nesta lei
seran inscritos de oficio no Rexistro Xeral de Artesania de Galicia. Os devanditos datos, a
excepcion dos de caracter persoal, tefien caracter publico e estaran dispofiibles no portal
web da Administracién autonémica.

4. O Rexistro Xeral de Artesania de Galicia consta, como minimo, das seguintes sec-
cions:

a) Titulo de obradoiro artesan.

b) Distincién de mestra artesa e mestre artesan.

¢) Asociacions e federaciéns profesionais e empresariais artesanais.
d) Relacion de actividades artesas de Galicia.

e) Comercios de venda de Artesania de Galicia.

f) Puntos de especial interese artesanal.

5. Os procedementos de inscricion, baixa ou modificacién no Rexistro Xeral de Arte-
sania de Galicia, asi como a organizacion das seccions de que conste, seran obxecto de
desenvolvemento regulamentario.

6. Procederase a cancelacién de oficio nos supostos de perda da validez dos recofiece-
mentos oficiais, de acordo co previsto nesta lei e no seu desenvolvemento regulamentario.

CAPITULO V
Fundacién Publica Artesania de Galicia

Artigo 13. Fundacion Publica Artesania de Galicia

A Fundacion Publica Artesania de Galicia € unha fundacion de interese galego, sen ani-
mo de lucro, con personalidade xuridica e patrimonio propio, que ten por finalidade dotar o

sector artesanal dunha infraestrutura especializada para que poida desenvolver programas
de asistencia, formacion, innovacién, comercializacién e calquera outro aspecto inherente
a cultura dos oficios artesanais de Galicia.

Disposicion derrogatoria Unica. Derrogacion normativa

1. Queda derrogada a Lei 1/1992, do 11 de marzo, de artesania de Galicia, e cantas
disposicidons de igual ou inferior rango se opofian ao previsto nesta lei.

2. Mantefen a sua vixencia, no que non resulte incompatible con esta lei, as disposi-
cions de caracter xeral ditadas en materia de artesania en tanto non entren en vigor as
disposiciéns de desenvolvemento desta lei que as substituan.

Disposicion derradeira primeira. Habilitacion para o desenvolvemento requlamentario

A Xunta de Galicia, no prazo dun ano, ditara as disposicions necesarias para o desen-
volvemento e a execucion desta lei.

Disposicion derradeira segunda. Entrada en vigor
Esta lei entrara en vigor aos vinte dias da sua publicacion no Diario Oficial de Galicia.

Santiago de Compostela, catorce de decembro de dous mil vinte e tres

Alfonso Rueda Valenzuela
Presidente

